
Beh seng ka BJP ha Karnataka ïa 2 ngut ki
MLA ba pyrshah seng

Ka kaiphod jong ka Medanta ka pyni ïa ka jingtreikam ba khlaiñ
jong ka ha ki lai bnai bad ka pynbna ha ka sien ba nyngkong ïa

ka jingsam bhah ne Dividend kaba 25%
Shillong, Jymmang: 

Ka Global Health Limited (NSE: Medanta, BSE: 543654), kawei na ki kompani
shimet ba heh tam kaba don ha ka bynta kaba lai na ka bynta ban ai jingshakri ha ka
liang ka jingai jingsumar ba kyrpang ïa ki jingpang ba bun jait kaba treikam ha ka
thaiñ Shatei bad Mihngi jong ka India (Gurgaon, Lucknow, Patna, Ranchi bad
Indore), mynta ka sngi ka pynbna ïa ka jingshim ïa ka jingkheiñ ha ka lut ka sep bad
ka jingïoh na ka bynta ka Quarter bad jong baroh shi snem kaba kut ha ka 31 tarik u
Lber, 2025. 

Haba kren shaphang ka jingkheiñ kaba mih ha FY2025, u Pankaj Sahni, Group
CEO bad Director u ong, "Nalor kane, ngi pynbna ruh sa ïa ki lai tylli ki projek ha ki
jaka kiba la kiew bha kata ha Mumbai, Pitampura, bad Guwahati. La khmih lynti ba
kine ki projek kin sdang noh ïa ka jingtreikam ha ki 3-4 snem ban wan, ka jingdon
jong kine ki projek ym tang ba kan nang pynïar ïa ka jingtreikam jong ngi hynrei ka
long ruh ba ngin lah ban pynïar ïa ka jingdon ha kylleng ki bynta jong ka ri."

Pynkhlaiñ ka Vi ïa ka IR pack na ka bynta
ka jingleitkai ha kane ka aïom Lyiur 

Shillong, Jymmang:
Ka Vi ka la pynkhlaiñ shuh shuh ïa ki lai tylli ki International Roaming (IR)

Postpaid Plans ba la saiñdur ban ïoh ki jingtyrwa kiban ai kham bun shuh shuh ki
jingmyntoi, kiba kham suk, bad kiba kham shongdor tang mynta ka aïom Lyiur. Kine
ki plan kidei kiba la pynthymmai da ka jingwan jong ka aïom leitkai ha ka por Lyiur,
ha kaba ki briew kiba mih ban leitkai na India ka kiew bha. 

Kine ki lai tylli ki Postpaid IR Pack ba la pynthymmai da ka Vi ki don ka jing-
tyrwa kaba ym kiwei da kaba lah ban ïoh Double Data bad Unlimited Incoming Calls
bad kiwei kiwei, ïa kaba la saiñdur ban ïahap bad ka jingdonkam jong ki nongleit jin-
gleit kiba leit tang khyndiat sngi bad kiba leit bun sngi. 

Da ka jingïoh ïa ka Double Data, ba dang mynta shipor, kito kiba pyndonkam ïa
ka Vi bad kiba leit sha shiliang duriaw mynta ki lah ban leh shibun kiei kiei kiba ki
donkam ha ka jingleit jong ki kum ka jingwad ïa ki lynti synkien da kaba pyndonkam
ïa ka map ha kine ki nongbah kiba thymmai, ki lah ban leh ia ka Video Call khlem
kano kano ka jingthut, ki lah ban peit ïa bun jait ki jingpynbyrngia, kin ïa phah ïa ki
dur ki dar, ne ki lah ban plie ïa ki email jong ki kam ki jingtrei jong ki, baroh kine lah
ban leh khlem kano kano ka jingkhuslai ïoh ki lut noh ka data. 

Ki nongpyndonka ïa ka Vi ki lah ruh ban buh ïa ka por na ka bynta ka jingtreikam
jong ka Roaming Pack haduh 60 sngi bad ïa kane lah ban leh naduh ki sngi ba ha
shwa, bad lait na ka jingkyndeh mynsiem ha ka minit ba khatduh. Ban kham pynsuk
shuh shu, lah ban pyntreikam ïa ka IR pack ha kano kano ka por lyngba ka Vi app ne
website, kaba pynlah ïa ki nongpyndonkam ba kin jied ïa ka jaka ba ki leit kai, ka por,
ka plan ba ki kwah da kaba shu khñion tang katto katne sien khñion. 

Ban kyrshan ïa ki nongpyndonkam ha ka por ba ki leit jingleit shabar, ka Vi ka
tyrwa ïa ka jingïarap ha ka liang ka International Roaming ba baroh shi sngi. La don
lypa ki briew kiban ai jingshakri ïa ki nongpyndonkam baroh 24 kynta ha baroh 7
sngi, ban pyntikna ba ki nongpyndonkam kin ïoh ïa ka jingïarap kaba donkam, la ka
long kaba ïadei bad ka network ne kino kino ki jingai jingshakri.

Pyllait ka Vi ïa ka jingïalap paidbah ba thymmai; kaba pyni ïa
ka jingbuh sa kumba palat 1,00,000 tylli ki Tower ha ki 6 bnai 

Shillong, Jymmang: 
Ka Vi, kaba long kawei na ki kompani ba pynïaid Telecom ba pawnam ha India,

ka la pyllait ïa ka jingïalap paidbah ba dang shem, ban rakhe ïa u mawmer ba thym-
mai ba kham kyrpang- kata ka long ka jingbuh sa kumba palat 1,00,000 tylli ki tower
ha kylleng ka India ha kine ki 6 bnai jong ka snem FY2425.  Kane ka jingjop ka pyni
ïa ka jingaiti lut jong ka Vi ban pynkhlaiñ ïa ka jingtei kiba ïadei bad ka jingtreikam
ne ka network, bad ka pyni ïa ka jinglah ban pynïar ïa ka kam bad ïa ka jingsted ban
pynïar ïa ka kam kaba ïadei bad ki jingtei.

Haba pynïaid sha khmat ïa ki kam kiba ïadei bad ka network ha ka rukom kaba
thymmai bad kaba biang, kane ka jingïalap paidbah ka pyni ïa ka Vi's all new
Network Avatars - The Netties, - kaba dei ka jingpyni ïa shi kynhun ki boit bashu dro
ïa kaba la shna da ka jingpyn ïasyriem bad ki Mobile Tower.  Namar ka jingshong shit
jong ka lympung IPL, la wanrah lang ïa kine ki kynhun jong ki dur boit kum kawei
ka kynhun ïalehkai Cricket, kaba pyni ba kadei ka kynhun kaba khlaiñ jong kane ka
aïom. Kane ka kynhun kaba dap da ka jingsngewbha bad ka mynsiem shitrhem ka
pyni ïa ka jingkhlaiñ, ka jingïar, bad jingbit jong ka Vi network da kaba pynkhie im
ïa ka nam jong ka network ha ka rukom ban sah kynmaw. Haba kren shaphang kane
u Avneesh Khosla, Chief Marketing Officer, Vi u ong "Ka jingbuh shuh shuh sa ïa ki
1 lak tylli ki Towei ha kine ki hynriew bnai bad ka jingïoh ïa ka nam na ka bynta ka
jingbha jong ka 4G ka pyni ïa ka jingtrei ba radbah jong ka Vi ban ai ïa kaei kaei
kabab ha tam bad wanrah ïa kaei kaei kaba ïaineh na ka bynta ki nongpyndonkam."

Ka jingpynkup bor ïa ki samla, ka jingailad ban kiew: La pyllait ïa ka
North East Apprenticeship Pilot Scheme da u Myntri Rangbah ka

Mizoram u Lalduhoma bad Myntri Sorkar Pdeng u Jayant Chaudhary 
Shillong, Jymmang: 

Ban pynskhem shuh shuh ïa ka jingtreikam ba borbah jong ka sorkar India na ka
bynta ka roi ka par ba kyllum bad ka jingpynkup bor ïa ka thaiñ, ka Ministry of Skill
Development and Entrepreneurship (MSDE), mynta ka sngi ka la pyllait ïa ka skhim
ba dang shu pyrshang na ka bynta ban kyntiew ïa ki kam lyngba ka jingai jinghikai
ïa ki kam bapher bapher ha ka thaiñ Shatei-lam-Mihngi. Ïa kane ka skhim la pyllait
ha Aizawl da u Lalduhoma, Myntri Rangbah ka jylla Mizoram bad u Jayant
Chaudhary, Myntri khynnah (Independent Charge), ka tnad Ministry of Skill
Development and Entrepreneurship. Ban pynskhem ïa ka jingangnud u Myntri
Rangbahduh ka ri u Narendra Modi ban pynurlong ïa ka Ashta Lakshmi bad Viksit
Bharat, Viksit North East, ka jingthmu jong kane ka jingpyrshang ka long ban ai ïa ki
rukom ai jinghikai pyntbit kiba la saiñdur bha, ki jinghikai kiba bha na ka bynta ki
samla ha ka thaiñ hi baroh kawei.

Kum kawei na ki bynta ba kongsan ban ai jingkyrshan pisa, palat 26,000 ngut ki
samla na ka thaiñ kin ïoh shuh sa T.1,500 shi bnai baroh shi snem lynter hapoh jong
kane ka jingpyrshang-nalor ba la ai ïa ka jingsiew ne ka stipend ba la ai lyngba ka
National Apprenticeship Promotion Scheme (NAPS). Kane ka jingkyrshan ka
treikam na ka bynta kiba wan shah hikai na ka thaiñ Shatei-lam-Mihngi la ka long
hapoh bad shabar jong ka thaiñ Shatei-lam-Mihngi, ban pyntikna ba kan ym don
jingthut ha ka leit ka wan jong ki ban ïoh ïa kine ki lad ki kabu. La mang haduh
T.43.94 klur tyngka na ka bynta kane, kynthup T. 4 klur ban pynsaphriang ïa kane ka
kabu, ban ai jinghikai bad ban pyntreikam ïa ka projek. 

Haba kren ha ka jingpyllait ïa kane, u Jayant Chaudhary, myntri (I/C), ka MSDE,
u ong: "Ka jingpyllait ïa kane ka jingpyrshang hapoh jong ka NAPS ka long kum ka
jingpruid dak na ka bynta ban kyntiew ïa ka jingai jinghikai pyntbit ha ka kam ha ka
thaiñ Shatei-lam-Mihngi. Ka plie ïa ka jingkhang na ka bynta ki samla ba kin ïoh ban
mad ïa ki kam kiba ïadei bad ki karkhana bapher bapher-ka ailad ïa ki ba kin ïoh ban
ïuh kjat ha ki karkhana, ban sngewthuh shaphang ka rukom treikam jong ki karkhana,
bad pynïahap bad ka sap jong ki bad ka jingdawa ka pyrthei."

Yn tyrwa ka Sorkar Odisha da ki ïing T.15 lak
haduh T. 50 lak sha ki briew ha Bhubaneswar

Bhubaneswar, Jymmang:
Ha kaei kaba lah ban

wan kum ka jingpyntngen
kaba khraw na ka bynta ki
nongthied ïing kiba kwah
ban thied ïing hapdeng ka
jingkiew dor jong ki jaka
ha ka nongbah, ka sorkar
jylla ka thmu ban shna
bad ai ïing sha ki briew ha
ka dor kaba rem dor kaba
T.15 lak haduh T.50 lak.

U Myntri ka Housing
and Urban Development
(H&UD), u Krushna
Chandra Mahapatra ha ka
sngi Saitjain u la ïathuh ha
ki lad pathai khubor ba
kum shi bynta jong ka
jingthmu 'Greater
Bhubaneswar and Better
Bhubaneswar', ka sorkar
ka thmu ban shim ïa ki
projek shna ïing ha kane
ka nongbah ha kaba yn ai
ïa ki ïing sah sha ki briew
ha ka dor kaba rem bha.

"Mynta, kawei ka ïing
ha ka nongbah jong ka
jylla ka shongdor ym duna

ïa ka 1 klur tyngka. Ngi
dang thmu ban ai ia ki
kyrdan bapher bapher
jong ki ïing LIG (kiba
duna ka ïoh ka kot) bad
MIG (kiba pdeng ka ïoh
ka kot) sha ki briew kiba
don hapdeng ka jinglut
kaba T.15 lak haduh T.50
lak. Ka tnad H&UD ka
dang trei ïa kane ka plan
kaba bniah," la ong u
Mahapatra.  

U la ong ba ka jingbun
briew kaba nang kiew ha
ka nongbah ka wanrah ïa
ka jingduna jaka ha ka
nongbah bad ka buh ïa ka
jingkit kaba khia ïa ki
jingtei paidbah. "La shim
ïa ki sienjam ban pynïar ïa
ka thaiñ nongbah lyngba
ka jingpyntreikam ïa ki
skhim shna sor. Ki skhim
ba la pyntreikam da ka
B h u b a n e s w a r
Development Authority
(BDA) kin pynïar ïa ki
sawdong sawkun jong ka
sor kaba ailad ïa ki briew

ban thied ïing ha ka dor
kaba ki kot bor", u la ong.

U Myntri u la ong ba
ki dang trei ruh ïa ki plan
na ka bynta ban pynduna
ïa ka jingkhapngiah ha ka
nongbah. 

"Ki jingtyrwa ban
shna ïa ki jingkieng jrong
ha ki jaka ïakynduh ba
kongsan ban pynduna ïa
ka jingkhapngiah ki dang
don ha ka jingpyrkhat.
Ngin sa pynïaid ruh kham
bun ki bos sor ban pynbha
ïa ka rukom leit jingleit
paidbah jong ka nong-
bah," u la bynrap.

U Mahapatra u la ban
jur ba ka sorkar ka dei ban
pynleit jingmut ha kaba
pynbha ïa ki jingtei jong
ki nongbah kiba stad. 

"Ki projek Smart City
kiba la pyntreikam kham
mynshwa kim shym la
seisoh satia. Ngi dang trei
ban pynbha ïa kine ki
jingtei bad ban pynlong ïa
ki kiba treikam", u la ong.

Guwahati, Jymmang:
Ka jingkulmar ka la mih ha ka nongbah jong ka

Manipur, ha Imphal, ha ka sngi U Blei, ha kaba ki bor
pahara, ki la siat da ki bom pynsat khmat bad ki bom
thok, na ka bynta ban pynpra ïa ki nongïakhih kiba ïaid
sha ka Raj Bhavan.

Kitei ki nongïakhih ki long kum ka jingkynthoh
halor ka jingkhot jong ka seng Meitei Coordinating
Committee on Manipur Integrity (COCOMI), kaba la
bitar lep ïa u Lat ka jylla u Ajay Kumar Bhalla namar
ba um shym la pynmih ïa ka jingpanmap halor ka
jingjia kaba dang shen ha kaba ïadei bad kawei ka bos
kaba la pynïaid da ka sorkar.

Katkum ki khubor, la ong ba kawei ka kynhun ki lad
pathai khubor kaba leit sha Ukhrul da ka bos ban pyni
ïa ka tamasa Shirui Lily la kynnoh ba ki la shah bthah
ha ki bor pahara ha lynti ban buhrieh ïa ki jingthoh
"Manipur State Transport" kiba la thoh ha katei ka kali.

Ka COCOMI ka la pynrem ïa kane kum ka jingleh
kaba "pynjah burom ïa ka jinglong, ka jingsarong, bad
ka jingburom jong ka Manipur" bad naduh katei ka por
ka la pynbna ïa ki prokram jingïakhih kiba bun jait,
kynthup ïa ka jingïakhih paidbah ban ym kohnguh bad
ka jingpynsangeh paidbah ïa u Lat.

Ha ka jingïahap bad kane ka jingïakhih, ki
nongïakhih ki la ïaid paidbah sha ka Raj Bhavan ha ka
Sngi U Blei hynrei ki la shah khanglad ha ki bor pahara,
kaba la pynlong ïa ka jingïakynad.

Ha ka jingïahap bad kane ka jingïakhih, ki
nongïakhih ki la ïaid paidbah sha ka Raj Bhavan ha ka
Sngi U Blei hynrei ki la shah khanglad ha ki bor pahara,
kaba la pynlong ïa ka jingïakynad. 

La ïathuh ba 5 ngut ki nongïakhih ki la mynsaw bad
la shah sumar ha hospital hadien katei ka jingïaleh pyr-
shah.Ka COCOMI ka la pynpaw ïa ka jingsngewsih
kaba jur halor ka jingleh jong ki bor pahara.

"Ka jingpyndonkam ïa kum kine ki lad jingïada
paidbah kiba shyrkhei pyrshah ïa ki riew paidbah ki
bym don tiar, kynthup ïa ki kynthei, ka long kaba
sngewkhia shibun," ong ka seng, da kaba dawa ban
sangeh noh mardor ïa kum kine ki kam "pyrshah" bad
ban bishar bniah ïa ki kyndon pahara.

Ha kajuh ka por, ka kynhun jong ka COCOMI kaba
don hynñiew ngut ki dkhot ka la buh ban leit sha New
Delhi mynta ka sngi na ka bynta ban ïakynduh ïa ka
tnad korbar ri ha ka sngi Ba-ar. 

Kane ka jingïalang kan thmu ban buddien ïa ki rai
ba la shim ha ka jingïalang jong ka Manipur People's
Convention kaba la long ha Imphal ha ka 3 tarik,
Jymmang 2025, kaba rakhe ïa ka jingdap ar snem jong
ka jingïakynad hapdeng ki jaidbynriew.

Ka COCOMI ka la pynpaw ba ka mat kan kynthup
ruh ïa ka jingdawa ban panmap paidbah na u Lat na ka
bynta ka jingsngewthuh ba la lehbeiñ ïa ki paidbah jong
ka Manipur, kumjuh ruh ïa ka jingphah iehnohkam ne
pynkynriah kam mardor ïa u Chief Secretary, u Director
General of Police bad u Security Advisor, baroh na ki la
shim ba ki long "ki bym lah ban leh ei ei" bad "ki don
ka jingkitkhlieh pyrshah ïa kata ka jinglong jingman."

Thwet jur ki kynhun wadbniah halor ka
jingsuba ba thong pisa ki lehnoh bar ri

Amaravati, Jymmang:
Ki pulit jong ka sor Vizianagaram II,

ryngkat bad ki heh jong ka kynhun
National Investigation Agency (NIA), ka
kynhun Anti-Terrorism Squad (ATS),
bad ka kynhun Counter-Intelligence
(CI), ki la sdang ban kylli jingkylli ïa
arngut ki suba lehnoh ha kaba ïadei bad
ka jingkynnoh ba ki don ka jingthmu ban
pynbthei ïa ki tiar pynbthei ba la shna
kyrpang ha kylleng ka ri India.

La ïathuh ba u Siraj Ur Rehaman (29
snem) bad u Syed Sameer (28 snem) ki la
shah kem ha ka jingtohkit jong ki pulit na
ka bynta hynñiew sngi ha ka sngi
Thohdieng hadien ba la pynkynriah noh
ïa ki na Visakhapatnam Central Prison
sha Police Training College (PTC) ha
Vizianagaram.

Ïa ka jingtohkit jong ki la mynjur da
ka Additional Judicial Judicial First-
Class Magistrate Court, Vizianagaram,
ban lum ïa ki jingtip ba kongsan
shaphang ka jingdonkti jong ki kaba la
ïathuh ha kaba thmu ïa ki kam pyntriem
bad shna ïa ki tiar pynbthei.

Ki pulit ki la ïathuh ba ki ophisar kiba
don ha ka kyrdan DSP ki la sdang ban
tohkit kyrpang ïa kitei ki arngut ha PTC.
La pynkhlaiñ bha ïa ka jingpahara saw-
dong jong kane ka jaka, ha kaba u SP ba
dei peit ïa u SV Madhava Reddy bad u
SP ba kyrpang u Sowmyalatha ki la peit
ïa ki jingpynbeit.

Ki bor pynïaid ki la ïathuh ba ha kaba
nyngkong u Siraj bad u Sameer ki la kyn-
tait ban ïatreilang hynrei hadien la kylli
jingkylli ïa ki halor ka jingkynnoh ba ki
don ka jingthmu ban kyrshan ïa ki kyn-
hun lehnoh ba shyrkhei kum ka KHI-
LAFAT, JIHADI, AHIM (Al-Hind
Ittehadul Muslimeen), BLT (Bhagawa
Love Trap), bad GHAZWA-E-HIND. 

Ki nongtohkit ki dang tohkit ruh ïa ki

jingsuba ba ki pyrshang ban shna ïa ka
Chemical Lab bad ban pynmih ïa ki tiar
pynher Rocket kiba thmu ïa ki kynhun
RSS bad ki kynhun bym dei Muslim.

Ki jinglap ba nyngkong ki pyni ba u
Siraj u la kylla long u Radical katba u
dang sah ha Hyderabad bad u la ïadei bad
ki briew kiba don kajuh ka jingmut jing-
pyrkhat, kynthup ïa u Sameer, lyngba ki
Social Media. 

La kynnoh ba u pynneh ïa ki
jingïakren ba la buhrieh bad uwei uba la
suba ba u dei u nongtrei jong ka ISIS,
uba la tip kyrteng kum u Imran Akram
(A6), uba don ha Oman. 

Ki nongtohkit ki la lap ruh ïa ka jin-
gai pisa nabar ri kaba T.3,000 sha ki suba
donkti, kaba la ngeit ba ki kyrshan ïa ki
kam lehnoh.

Ki pulit ki la ithuh ïa ki katto katne
ngut kiwei pat kiba la ngeit ba ki don
jingïadei bad u Siraj lyngba ki Online
Platform lane ki jingïakynduh shimet ha
Mumbai. 

Kine ki kynthup ïa u Abuthalem ba la
tip ruh da ka kyrteng kum u Abu Musab,
u Adnan Kureshi, u Dilshan, u Mohsin
Shaik, u Jasser ba la tip ruh da ka kyrteng
kum u Aman, u Fahad, u Amir Ansari, u
Sahabaz bad u Zeeshan. 

Mynta ka NIA ka dang buddien ïa
kine ki briew bad ïa ki jingïadei kiba lah
ban don bad ki kynhun lehnoh jong ka
pyrthei, khamtam kito kiba don ha Oman
bad Saudi Arabia.

Haba ïakren bad kawei na ki lad phah
khubor, uwei u heh pulit u la pynpaw,
"Ki jingthmu bad ki jingïadei jong ki kim
pat shai haduh mynta. Ka jingtohkit kaba
kham bniah ha ki sngi ban wan ka long
kaba donkam ban tip la ki don ne em ka
jingïadei bad kino kino ki kynhun lehnoh
kiba shyrkhei."

Mih biang ki jingkulmar ha
Manipur hapdeng ki nongïakhih

bad ki shipai pahara

Bengaluru, Jymmang:
Ka BJP ka la beh seng ïa

ki MLA kiba kynthup ïa u
ST Somashekar bad u
Shivaram Hebbar namar ki
kam pyrshah seng. Baroh ar
ngut la ïohi ba ki kyrshan ïa
ka Congress wat la ki shah
jied da ka tiket jong ka BJP.
Ka kynhun jong ka
Karnataka jong ka

Bharatiya Janata Party ha ka sngi Ba-ar ka la beh noh ïa ar ngut ki MLA namar ki
kam pyrshah seng.

Katkum ki jingtip ba bniah, ki la shah beh noh na ka seng na ka bynta hynriew
snem. Baroh ar ngut ki MLA ha kaba sdang ki dei shibynta jong ka kynhun kieng atiar
kaba don ka bynta kaba kongsan ha kaba pynkhyllem ïa ka sorkar synrop jong ka
Congress-JD(S) ha u snem 2019 da kaba phet sha ka BJP.

Hynrei ha kine ki bnai ba la dep, la ju ïohi ïa ki ba ki leit sha ki jingïalang ba la
ïalam da ka Congress bad ki pynpaw pyrthei ïa ka jingkyrshan ïa ka seng kaba bat ïa
ka jingsynshar ha Karnataka.

Ha ka jingthoh sha u Hebbar, ka tnad jong ka BJP ha Karnataka ka la pynpaw ba
ka la pynmih ïa ka jingpynbna ban pynpaw ïa ka daw sha u MLA ha ka 25 tarik u
Lber bad ba ka la pyrkhat ïa ka jubab jong u halor ka "jingïai pynkheiñ ïa ka aiñ jong
ka seng".

"Katkum kane la rai ban beh noh ïa phi na ka bynta hynriew snem da kaba treikam
mardor na ka jinglong dkhot ba kongsan jong ka seng bad phi ïeng ban shah weng
noh na kano kano ka kyrdan jong ka seng kaba phi bat haduh mynta," la ong ka
jingthoh ba la phah. 

KA JINGPYNBNA
Ka jingpynkylla ia ki bhah jong ka kompeni sha ka Investor Education bad Protection Fund (IEPF)
La pynbna ba katkum ki kyndon jong ka kyndon 124 jong ka ain jong ki kompeni, 2013 bad
ki kyndon jong ka bor ai jinghikai bad jingiada ia ki nongbei tyngka (jingkhein jingdiah, jing-
peit bniah, jingpynkylla bad pynphai pisa), 2016 kumba la pynkylla (ki "Kyndon"), ki bhah ba
la pynphai biang jong ka da ki nongshim bynta na ka bynta ka por kaba hynriew (7) snem
ba bud ryntih ne palat ki donkam ban pynkylla da ka Kompani sha ka IEPF Authority Account
ba la thaw da ka Sorkar Pdeng.
Katkum ki kyndon, ka Kompani ka la phah ia ka jingpyntip marwei-marwei sha kito ki nong-
shim bynta kiba ki bhah jong ki ki dei ban shah pynkylla sha ka bor synshar jong ka IEPF ha
ka jaka ba ki lah ban ioh. Ka Kompani ka la buh ïa ki jingtip ba bniah jong kum kine ki nong-
shim bynta kiba dei ban pynkylla, lada ki dang sah khlem da dawa hadien ka 06 tarik u
Nailur, 2025, sha ka bor synshar jong ka IEPF, ha ka website jong ka Kompani ha u
www.starcement.co.in. La kyrpad ia ki nongshim bynta ban peit ia ka bynta jong ki nongth-
ep pisa ha ka website ban pynshisha ia ki jingtip ba bniah jong ki bynta kiba dei ban pynkyl-
la sha ka bor synshar jong ka IEPF.
Ki nongshim bynta kiba don bynta bad ka bhah ku ha ki tiar ki tar bad ka bhah ba dei  ban
shah pynkylla sha ka bor pyniaid jong ka IEPF, ki lah ban buh jingkynmaw ba ka Kompani
kan pynmih ia ki kot ki sla ba thymmai ha ka jaka jong ki kot pynshisha ba la bat da ki na ka
bynta ban pynkylla sha ka bor ba dei peit ia ka IEPF katkum ki kyndon jong ki. ka kyrteng
kan ieng hi dalade. 
Na ka bynta ki nongbat ia ka bhah kum ki tiar ban ia sam, ka Kompani kan pyntip sha ki jaka
buh pisa jong ki nongshim bynta da kaba leh ia ki kam jong ka kompeni na ka bynta ban
pynkylla ia kum kine ki share ha ka liang jong ka bor synshar IEPF. Ki nongshim bynta ki lah
ban tip ba ia ki jingtip ba la buh da ka Kompani ha ka website yn niew kum ka jingpynbna
kaba biang ha kaba iadei bad ka jingpynkylla ia ki bynta sha ka Bor IEPF katkum ki kyndon
jong ki Kyndon. 
Lada ka Kompani/Registrar kam ioh kano-kano ka jingpyntip ryngkat bad ki kot ki sla kiba
donkam kumba la pan lyngba ka jingpyntip ba la kdew haneng ryngkat bad ka jingkyrpad
ban dawa ia ka bhah bym pat siew na ka bynta u snem 2017-18 bad nangne shakhmat
haduh ka 25 tarik u Nailar, 2025 ka Kompani kan da ka jingthmu ban kohnguh ia kino-kino
ki bynta sha ki kyndon jong ka IPF. ka jingpynbna kaba kham bniah hadien ki kyndon ba la
buh. Sngewbha kynmaw ba ym don kano-kano ka jingdawa pyrshah ia ka Kompani ha kaba
iadei bad ka pisa ba la ai bhah bad ki share ba la pynkylla sha ka IEPF katkum ki kyndon
ba la kdew. 
Sngewbha kynmaw ba baroh ki jingmyntoi ha ka lawei, ki bhah kiba mih na kum kine ki share ruh
yn pynkynriah sha ka IEPF Account. Ki share ba la pynkylla sha ka bor synshar IEPF kynthup ia
baroh ki jingmyntoi na kum kine ki share, lada don lah ban dawa biang na ka bor pyniaid IEPF da
kaba bud ia ki rukom treikam ba la buh ha ki Rule. La kyrpad ruh ia phi ban pyntip ia ki jingtip ba
iadei bad ka Bank Account jong phi bad ka Company/Registrar. Na ka bynta kino-kino ki jingpyn-
shai halor kane ka kam sngewbha ban ïakynduh ïa u Registrar & Share Transfer Agent jong ka
Company M/s. Maheshwari Datamatics Private Limited (Unit : Star Cement Limited), 23, R.N.
Mukherjee Road, 5th floor, Kolkata-700 001, Tel: 2248-2248, 2243-5029, 2231-6859, email id:
mdpldc@yahoo.com.

Na ka bynta ka Star Cement Limited 
Sd/-

U Debabrata Thakurta
Tarik: 27th Jymmang, 2025 U Secretary ka Kompani
Jaka: Kolkata M. No. - F6554

